ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 16-Ի N 1668-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը

 Հայաստանի Հանրապետության կառավարության 2010 թվականի դեկտեմբերի 16-ի «Հայաստանի Հանրապետության նախարարությունների կազմում գործող` ծրագրեր իրականացնող պետական հիմնարկի տնօրենի և հիմնարկի աշխատողների թափուր պաշտոններ զբաղեցնելու համար մրցույթ անցկացնելու ու մրցութային հանձնաժողովներում հասարակական կազմակերպություններ ընդգրկելու կարգը սահմանելու մասին» N 1668-Ն որոշմամբ մրցույթ անցկացնելու գործընթացը վերապահված է Հայաստանի Հանրապետության կառավարության աշխատակազմին:

Կարգով պետական հիմնարկի տնօրենի պաշտոնը զբաղեցնելու համար սահմանված է կառավարման ոլորտի առնվազն 3 տարվա ստաժ: 

Որոշմամբ սահմանված է, որ թափուր պաշտոնի համար դիմումը պետք է ներառի հայտարարություն այն մասին, որ ինքը չի տառապում այնպիսի հիվանդությամբ, որը կարող է խոչընդոտել ծառայողական պարտականությունների կատարմանը կամ լիազորությունների իրականացմանը: Ընդ որում նշված է, որ «Այդ հիվանդությունների ցանկը սահմանված է Հայաստանի Հանրապետության կառավարության 2002 թվականի հունիսի 27-ի N 908-Ն որոշմամբ»:

Առաջարկվող կարգավորման բնույթը

Ներկայացվող նախագծերով առաջարկվում է` 
«Կառավարության աշխատակազմ» բառերը փոխարինել «վարչապետի աշխատակազմ» բառերով՝ հիմք ընդունելով ՀՀ կառավարության 2018 թվականի մայիսի 10-ի N 500-Ա որոշումը:
Որոշմամբ սահմանված հիմնարկի տնօրենի պաշտոնը զբաղեցնելու համար կառավարման ոլորտի 3 տարվա ստաժի փոխարեն առաջարկվում է սահմանել հանրային ծառայության կամ պետական հիմնարկի կամ կազմակերպության ղեկավարի կամ տեղակալի 3 տարվա ստաժ, իսկ հիմնարկի աշխատողների համար՝ 1 տարվա կառավարման ոլորտի ստաժի փոխարեն՝ 1 տարվա հանրային ծառայության ստաժ:

Հայաստանի Հանրապետության կառավարության 2002 թվականի հունիսի 27-ի N 908-Ն որոշումը, որով սահմանված էր այն հիվանդությունների ցանկը, որոնք կարող են խոչընդոտել ծառայողական պարտականությունների և լիազորությունների կատարմանը, ուժը կորցրած է ճանաչվել, ուստի առաջարկվում այն է փոխարինել «Հայաստանի Հանրապետության կառավարության 2019 թվականի փետրվարի 15-ի N 98-Ն որոշմամբ» բառերով:

Որոշմամբ սահմանված հիմնարկի տնօրենի պաշտոնը զբաղեցնելու համար կառավարման ոլորտի առվազն երեք տարվա ստաժի փոխարեն առաջարկվում է սահմանել հանրային ծառայության առնվազն հինգ կամ քաղաքական կամ ինքնավար կամ վարչական կամ ղեկավարման կամ վերահսկման կամ համակարգման գործառույթներ ունեցող այլ պաշտոններում (անկախ պետական կամ մասնավոր ոլորտում կատարած աշխատանքից) կամ պետական հիմնարկի կամ կազմակերպության ղեկավարի կամ տեղակալի առնվազն երեք տարվա ստաժ, իսկ հիմնարկի աշխատողների համար՝ առնվազն մեկ տարվա կառավարման ոլորտի ստաժի փոխարեն՝ առնվազն երկու տարվա հանրային ծառայության ստաժ:

Հայաստանի Հանրապետության կառավարության 2002 թվականի հունիսի 27-ի N 908-Ն որոշումը, որով սահմանված էր այն հիվանդությունների ցանկը, որոնք կարող են խոչընդոտել ծառայողական պարտականությունների և լիազորությունների կատարմանը, ուժը կորցրած է ճանաչվել, ուստի առաջարկվում այն է փոխարինել «Հայաստանի Հանրապետության կառավարության 2019 թվականի փետրվարի 15-ի N 98-Ն որոշմամբ» բառերով:

Առաջարկվում է որոշումը համապատասխանեցնել «Կառավարչական իրավահարաբերությունների կարգավորման մասին» ՀՀ օրենքի 4-րդ հոդվածի 4-րդ մասին, որով սահմանվում է, որ «Հայաստանի Հանրապետության օրենսդրությամբ սահմանված կարգով պետական մարմնի, ենթակա պետական մարմնի ենթակայությանը կարող են հանձնվել պետական ոչ առևտրային կազմակերպություններ, պետական հիմնարկներ` առանց հիմնադրի իրավասությունների փոխանցման, եթե օրենքով այլ բան նախատեսված չէ»:Նախագիծը մշակվել են Վարչապետի աշխատակազմի կողմից:
1. Ակնկալվող արդյունքը

Հայաստանի Հանրապետության կառավարության 2010 թվականի դեկտեմբերի 16-ի N 1668-Ն որոշման համապատասխանեցում գործող օրենսդրությանը:
ՏԵՂԵԿԱՆՔ N 1
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 16-Ի N 1668-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2010 թվականի դեկտեմբերի 16-ի N 1668-ն որոշման մեջ  փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ N 2

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԴԵԿՏԵՄԲԵՐԻ 16-Ի N 1668-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության 2010 թվականի դեկտեմբերի 16-ի N 1668-ն որոշման մեջ  փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի էական ավելացում կամ նվազեցում չի նախատեսվում:
